
自    序 
余幼读儒书。好古谈奇。始习丹经。继阅风鉴。丹经有性命之微。风鉴有

吉凶之妙。性命之旨。其理深深。非圣贤莫能尽其微。吉凶之说。其理显显。

则庸愚皆欲得其妙。二者。皆有益于人者也。余于风鉴。尤乐道焉。盖其为术。

源流最为久远。其书益多以繁。余虽不能综稽博考。然亦尝作管虱之窥测焉。

既而验之世人。又辄致龃龉。无一少契合者。于是乃弃置不复究。余性嗜远游。

偶于嵩岳南麓。遇一老人。邂逅之间。偶谈及此。余以无征不信对之。老人 曰。

君自拘泥而不达耳。子焉得厚诬古人哉。夫世既有盛衰。运亦当有久暂。子不

见今之遇合者耶。忽焉而富贵矣。又忽焉而贫贱矣。是其无故而然哉。盖衰世

之人。有如此也。子焉得厚诬古人哉。况子于部位之间。容有不悉其点。气色

之变。或有不审其状者耶。子焉得厚诬古人哉。余闻言殊悔顷间之孟浪。乃亟

下拜。叩其旨趋。老人目余者久之。始授余以法。示余以诀。虽固一席之谈乎。

